
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Անվտանգության խորհուրդ
	05․10.2023

	
	/33.13/34478-2023

	Առաջարկվում է Նախագիծը համապատասխանեցնել «Նորմատիվ իրավական ակտերի մասին» ՀՀ օրենքի 11-րդ հոդվածի 1-ին մասի 4-րդ կետի պահանջներին
	Ընդունվել է

	2. Ներքին գործերի նախարարություն
	10․10․2023

	
	43/21/121884-23

	Նախագծի 1-ին կետի 4-րդ ենթակետով նախատեսված Հայաստանի Հանրապետության կառավարության 2004 թվականի մարտի 11-ի «Զորահավաքային պետական պահուստի բժշկականև սանիտարական նյութական արժեքների կուտակամն (յուրաքանչյուր 100 մահճակալի համար) նորմերը հաստատելու մասին» №287-ՆԳ որոշման (մեջ փոփոխություն կատարելու մասին ՀՀ կառավարության 2013 թվականի մայիսի 2-ի №470-ՆԳ որոշման) ուժը կորրցրած ճանաչելու խնդրին անդրադառնալ «նյութական պահուստի մասին» ՀՀ օրենքի 6-րդ հոդվածի 7-րդ մասով սահմանված «Զորահավաքային պահուստի նյութական արժեքների անվանացանկը, ծավալը, ամբարման ժամկետները, ինչպես նաև այդ անվանացանկի և նորմերի մշակման և հաշվառման կարգը սահմանելու մասին» ՀՀ կառավարության որոշման ընդունումից հետո: Այդ նախագիծը դեռևս գտնվում է քննարկումների փուլում` Անվտանգության խորհրդում:
	Ընդունվել է
Որոշման նախագծից հանվել է 4-րդ ենթակետը

	3.Տարածքային կառավարման և ենթակառուցվածքների նախարարություն
	13.10.2023

	
	№ ԳՍ/19/31407-2023

	Առաջարկություններ և դիտողություններ չկան 
	Ընդունվել է ի գիտություն

	4. Էկոնոմիկայի նախարարություն
	06․11․2023

	
	01/19227-2023

	Առաջարկություններ և դիտողություններ չկան 
	Ընդունվել է ի գիտություն

	5. Պաշտպանության նախարարություն
	11.10.2023

	
	ՊՆ/510/6216-2023

	Առաջարկություններ և դիտողություններ չկան
	Ընդունվել է ի գիտություն

	6. Ներքին գործերի նախարարություն
	10 Հոկտեմբեր 2023

	
	43/21/121884-23

	Առաջարկություններ և դիտողություններ չկան
	Ընդունվել է ի գիտություն

	7. Արդարադատության նախարարություն
	24.10.2023թ.    

	
	N //45767-2023 

	Պետական-իրավական փորձաքննություն իրականացնելու նպատակով Հայաստանի Հանրապետության արդարադատության նախարարություն ներկայացված «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի կապակցությամբ, ինչով նախատեսվում է ուժը կորցրած ճանաչել արդեն իսկ գաղտնազերծված մի շարք իրավական ակտեր, հարցում ենք կատարել «Հայաստանի ազգային արխիվ» ՊՈԱԿ-ին և խնդրել  առկայության դեպքում տրամադրել վերոնշյալ իրավական ակտերի օրինակները՝ հաշվի առնելով այն հանգամանքը, որ վերոնշյալ իրավական ակտերը հրապարակված չեն նորմատիվ իրավական ակտերի հրապարակման միասնական կայքում (https://www.arlis.am/):
Ուստի «Հայաստանի ազգային արխիվ» ՊՈԱԿ-ի կողմից համապատասխան պատասխանը ստանալուց հետո՝ Ձեզ կներկայացնենք «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	Ընդունվել է ի գիտություն

	8. Արդարադատության նախարարություն
	 13.11.2023թ.    

	
	N //48283-2023

	Հաշվի առնելով Նախագծում առկա իրավական ակտերի կարգավորման առարկան՝ առաջարկում ենք Նախագծի 1-ին կետի 1-3-րդ ենթակետերում նշված իրավական ակտերը ուժը կորցրած ճանաչել առանձին լոկալ բնույթ կրող իրավական ակտով, իսկ Նախագծի 1-ին կետի 4-րդ ենթակետերում նշված իրավական ակտը՝ առանձին նորմատիվ բնույթ կրող իրավական ակտով, ղեկավարվելով նաև «Նորմատիվ իրավական ակտերի մասին» օրենքի 34-րդ հոդվածի 2-րդ մասի դրույթներով, որոնց համաձայն՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: Օրենսգրքերում փոփոխություն կամ լրացում կատարվում է օրենքով:
	Չի ընդունվել:
Ներկայացված առաջարկը ընդունելի չէ հետևյալ հիմնավորմամբ.        
      «Իրավական ակտերի մասին» օրենքն (այսուհետ` Օրենք) ընդունվել է 2002 թվականի ապրիլի 3-ին (ուժը կորցրել` 07.04.2018թ.): Օրենքի 2-րդ հոդվածի 2-րդ մասով սահմանվել էր, որ իրավական ակտերն իրենց բնույթով լինում են նորմատիվ, անհատական (ոչ նորմատիվ) կամ ներքին (լոկալ):
        Մինչդեռ Նախագծի 1-ին կետի 1-3-րդ ենթակետերում նշված իրավական ակտերը, որոնք նախատեսվում է ուժը կորցրած ճանաչել, ընդունվել էին դեռևս մինչև Օրենքի ընդունվելը, դրանք են` ՀՀ կառավարության 2001 թվականի ապրիլի 23-ի N 336-ԿԳ, 2001 թվականի նոյեմբերի         29-ի N 1175-ԿԳ և 2002 թվականի փետրվարի 5-ի N 100-ԿԳ որոշումները: Հետևաբար, հիշյալ Կառավարության որոշումների ընդունման ժամանակ չեն գործել Օրենքով սահմանված իրավական ակտերի մշակմանը, այդ թվում իրավական ակտերի բնույթին վերաբերող դրույթները:
        Բացի այդ, հարկ է անդրադառնալ նաև վերոնշյալ Կառավարության որոշումների բնույթին: Օրենքի 2-րդ հոդվածի 3-րդ մասի համաձայն, իրավական ակտը համարվում է նորմատիվ, եթե պարունակում է թեկուզ մեկ իրավական նորմ: Նույն հոդվածի 4-րդ մասով սահմանված է, որ իրավական նորմն օրենքով սահմանված դեպքերում և սույն օրենքով սահմանված կարգով` ՀՀ ժողովրդի, ՀՀ պետական կամ տեղական ինքնակառավարման մարմինների` իրենց լիազորությունների շրջանակում ընդունած վարքագծի կանոնն է, որն ունի ժամանակավոր կամ մշտական բնույթ, նախատեսված է մեկանգամյա կամ բազմակի կիրառման համար և պարտադիր է անորոշ կամ որոշակի (բայց ոչ անհատական) անձանց համար: Գործող «Նորմատիվ իրավական ակտերի մասին» օրենքի 2-րդ հոդվածի 1-ին մասի համաձայն` նորմատիվ իրավական ակտ` ՀՀ ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ, որը պարունակում է վարքագծի պարտադիր կանոններ անորոշ թվով անձանց համար:
[bookmark: _GoBack]ՀՀ կառավարության 2001 թվականի նոյեմբերի 29-ի «Ռազմական դրության պայմաններում Հայաստանի Հանրապետության առողջապահության նախարարության համակարգի զորահավաքային նախապատրաստության կարգը, զորահավաքային ժամանակաշրջանում զինված ուժերի և այլ զորքերի բժշկական ապահովման հատուկ կազմավորումների գործունեության կարգն ու առողջապահության ոլորտի զորահավաքային նախապատրաստության հրահանգը հաստատելու մասին N 1175-ԿԳ որոշմամբ սահմանված են դրույթներ, որոնք վերաբերում են առողջապահության ոլորտում գործունեություն ծավալող կազմակերպություններին (անկախ կազմակերպական-իրավական ձևից), ինչպես նաև սահմաված են զինված ուժերի բժշկական ապահովման կազմավորումներին վերաբերող դրույթներ:
Հայաստանի Հանրապետության կառավարության 2002 թվականի փետրվարի 5-ի «Թիկունքային հոսպիտալների կազմավորման և զորահավաքային  ժամանակաշրջանում թիկունքային հոսպիտալների ծավալման համար նախատեսված կառույցների հատկացման, հարմարեցման ու կահավորման կարգերը հաստատելու մասին N 100-ԿԳ որոշմամբ սահմանված են դրույթներ, համաձայն որոնց` թիկունքային հոսպիտալները ծավալվում են գործող առողջապահական հաստատությունների բազայի, իսկ անհրաժեշտության դեպքում` խաղաղ ժամանակաշրջանում նախատեսված կառույցների բազայի հիման վրա: Բացի այդ, նույն որոշմամբ սահմանված է, որ թիկունքային հոսպիտալների տեղակայման համար նախատեսվում են նաև հանգստյան տներ, առողջարաններ, դպրոցներ, կրթական համալիրներ և հյուրանոցներ:
Ուստի վերոնշյալ նախագծերի բովանդակությունից հետևում է, որ դրանք պարունակում են վարքագծի պարտադիր կանոններ անորոշ թվով անձանց համար, և իրենց բնույթով հանդիսանում են նորմատիվ իրավական ակտեր:
        Ելնելով վերոգրյալից գտնում ենք, որ նպատակահարմար է նախագծի 1-ին կետի 1-3-րդ ենթակետերում նշված իրավական ակտերն նույնպես ուժը կորցրած ճանաչել նույն նորմատիվ իրավական ակտով:


	9.  ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	14.12.2023թ.    

	
	№ 02/10.3/43238-2023

	Նախագծով առաջարկվում է ուժը կորցրած ճանաչել Կառավարության մի շարք իրավական ակտեր: Սակայն, Նախագծի հիմնավորմամբ բավարար չափով պարզաբանված չէ ուժը կորցրած ճանաչվող իրավական ակտերով սահմանված հարաբերություններն այլևս իրավական կարգավորման չենթարկելու անհրաժեշտությունը կամ պարզաբանված չէ՝ վերջիններս ուժը կորցրած ճանաչելու պարագայում դրանցով սահմանված հարաբերություններն ինչ իրավական ակտերով են կարգավորվելու:
	Ուժը կորցրած ճանաչվող իրավական ակտերով սահմանված են, որ ռազմական դրության պայմաններում, մի շարք բժշկական կազմակերպությունների հիման վրա պետք է ձևավորվեն հոսպիտալներ և դրանք փոխանցվեն Պաշտպանության նախարարությանը։ Մինչդեռ՝ Պաշտպանության նախարարության համակարգում գործող հոսպիտալները «Զորամասրի և զինվորական հաստատությունների մասին օրենքի 5-րդ հոդվածի համաձայն համարվում են պաշտպանության նախարարության ռազմաբժշկական հաստատություններ և ստեղծվում են Հայաստանի Հանրապետության կառավարության որոշմամբ։ 
Ուժը կորցրած ճանաչվող իրավական ակտերի տրամաբանությամբ՝ պետական բաժնեմաս ունեցող պետական, ինչպես նաև որոշ մասնավոր ընկերություններ պետք է լուծարվեն և դրանց բազայի վրա կազմավորվեն պաշտպանության նախարարության ռազմաբժշկական հաստատություններ։
Իրավական որոշակիության ապահովման նպատակով, ինչպես նաև ռազմական դրության պայմաններում վիրավորների և բնակչության լիարժեք բժշկական օգնության և սպասարկման կազմակերպման նպատակով «Ռազմական դրության իրավական ռեժիմի մասին օրենքում լրացում կատարելու մասին ՀՕ-262-Ն օրենքով սահմանվել է 12-րդ հոդվածի 2-րդ մաս, որ ռազմական դրությամբ պայմանավորված՝ բժշկական օգնություն և սպասարկում իրականացնող
կազմակերպությունների կառավարման լիազորություններն անցնում են առողջապահության բնագավառի պետական կառավարման լիազոր մարմնին` անկախ բժշկական օգնություն և սպասարկում իրականացնող կազմակերպությունների սեփականության ձևից, բացառությամբ պաշտպանության նախարարության զինվորական հոսպիտալների, որը հիմք է հանդիսացել 2020 թվականի սեպտեմբերի 27-ին Ադրբեջանի Հանրապետության կողմից Լեռնային Ղարաբաղի դեմ սանձազերծած պատերազմի վիրավորների, ինչպես նաև բնակչության բժշկական օգնության և սպասարկման կազմակերպման համար։
Հետևաբար՝ ուժը կորցրած ճանաչվող իրավական ակտերով սահմանված հարաբերությունների իրավական կարգավորման անհրաժեշտությունը այլևս բացակայում է։

	10. ՊԵՏԱԻՐԱՎԱԿԱՆ ՎԱՐՉՈՒԹՅՈՒՆ
	14.12.2023թ.    

	
	№ 02/10.3/43238-2023

	Նախագծով նախատեսվում է ուժը կորցրած ճանաչել Կառավարության մի շարք որոշումներ: Մինչդեռ, այդ ակտերը հասանելի չեն (թեև դրանք, ըստ նախագծի ընդունման հիմնավորման, գաղտնազերծված են), որպիսի պարագայում հնարավոր չէ գնահատել դրանց ուժը կորցրած ճանաչելու իրավաչափության հարցը՝ հատկապես այդ ակտերի գործողության դադարեցմամբ դրանցով նախատեսված հարաբերությունների կարգավորվածության տեսանկյունից: Հետևապես, հաշվի առնելով, որ Առողջապահության նախարարության կողմից մշակվել է նշված որոշումներն ուժը կորցրած ճանաչելու մասին նախագիծ, հայցում ենք ներկայացնել նաև նախագծով նշված ակտերը, որից հետո միայն հնարավոր կլինի տալ վերջնական դիրքորոշում:

	Ուժը կորցրած ճանաչվող իրավական ակտերով սահմանված են, որ ռազմական դրության պայմաններում, մի շարք բժշկական կազմակերպությունների հիման վրա պետք է ձևավորվեն հոսպիտալներ և դրանք փոխանցվեն Պաշտպանության նախարարությանը։ Մինչդեռ՝ Պաշտպանության նախարա-րության համակարգում գործող հոսպիտալները «Զորամասրի և զինվորական հաստատությունների մասին օրենքի 5-րդ հոդվածի համաձայն համարվում են պաշտպանության նախարարության ռազմաբժշկական հաստատություններ և ստեղծվում են Հայաստանի Հանրապետության կառավարության որոշմամբ։ 
Ուժը կորցրած ճանաչվող իրավական ակտերի տրամաբանությամբ՝ պետական բաժնեմաս ունեցող պետական, ինչպես նաև որոշ մասնավոր ընկերություններ պետք է լուծարվեն և դրանց բազայի վրա կազմավորվեն պաշտպանության նախարարության ռազմաբժշկական հաստատություններ։
Իրավական որոշակիության ապահովման նպատակով, ինչպես նաև ռազմական դրության պայմաններում վիրավորների և բնակչության լիարժեք բժշկական օգնության և սպասարկման կազմակերպման նպատակով «Ռազմական դրության իրավական ռեժիմի մասին օրենքում լրացում կատարելու մասին ՀՕ-262-Ն օրենքով սահմանվել է 12-րդ հոդվածի 2-րդ մաս, որ ռազմական դրությամբ պայմանավորված՝ բժշկական օգնություն և սպասարկում իրականացնող
կազմակերպությունների կառավարման լիազորություններն անցնում են առողջապահության բնագավառի պետական կառավարման լիազոր մարմնին` անկախ բժշկական օգնություն և սպասարկում իրականացնող կազմակերպությունների սեփականության ձևից:


Առողջապահության նախարարություն
